
	ՀՀ էկոնոմիկային նախարարություն
	27․05․2024թ․ N 01/10160-2024

	
	«Փոխադրումների մենեջերի մասնագիտական որակավորմանը և մասնագիտական որակավորման քննություններին ներկայացվող պահանջները, մասնագիտական որակավորման վկայականի նկարագիրը և մասնագիտական որակավորման վկայական տալու կարգը հաստատելու մասին» Կառավարության որոշման նախագծի բովանդակության ուսումնասիրությունից պարզ չէ վերապատրաստման դասընթացի տևողությունը: Տվյալ դեպքում ևս առաջարկում ենք նախատեսել դասընթացի անցկացման հեռավար տարբերակ։

Միաժամանակ, ելնելով ոլորտի տնտեսավարողների գործունեության արդունավետ պաշտպանության նկատառումներից, առաջարկում ենք նախատեսվող կարգավորումների վերաբերյալ ոլորտի տնտեսավարողների շրջանում կատարել իրազեկման լայնածավալ աշխատանքներ, որպեսզի վերջիններս հնարավորություն ունենան ճիշտ կողմորոշվելու օրենքով իրենցից ակնկալվող վարքագծի հարցում։
	Որոշման նախագիծը մշակվել է Որակի խարտիայի և ԵՄ հրահանգի պահանջին համապատասխան, որով վերապատրաստման դասընթացի հստակ ժամկետներ սահմանված չեն։ Դասընթացների ժամկետները կհստակեցվեն ուսումնական կենտրոնների կողմից ուսումնական ծրագրերը մշակելու ժամանակ։
Որոշման նախագիծը ներկայացվել է հանրային քննարկման իրավական ակտերի նախագծերի պշտոնական կայքի միջոցով։ Որոշման նախագծի ընդունման լիազորող նորմը սահմանող օրենքն ընդունվել է։ Որոշման նախագծի ընդունումից հետո կիրականացվի հանրային իրազեկում։

	
	ՀՀ ֆինանսների նախարարություն
	14․06․2024թ․ N 01/11-1/12820-2024

	
	Նախագիծ 1-ի առաջին կետով հաստատվող՝ «Փոխադրումների մենեջերի մասնագիտական որակավորմանը և մասնագիտական որակավորման քննություններին ներկայացվող պահանջները» հավելված N 1-ի 28-րդ կետի համաձայն մասնագիտական որակավորման քննության դրական արդյունքի դեպքում լիազոր մարմինը կայացնում է որոշում քննություն հանձնած փոխադրումների մենեջերին մասնագիտական որակավորման վկայական տալու մասին, որն էլ (մասնագիտական որակավորման վկայական տալու մասով) հնարավոր է հանգեցնի ՀՀ պետական բյուջեից լրացուցիչ գումարի հատկացման անհրաժեշտության։ Մինչդեռ՝ Նախագծի հիմնավորման համաձայն նշվածի մասով որևէ անդրադարձ չի կատարվել (միայն նշվել է, որ նախագծի ընդունման դեպքում նախատեսվում է պետական բյուջեի եկամուտների ավելացում, որի հաշվարկի համար վիճակագրական տվյալներ առկա չեն)։ Հետևաբար,առաջարկում ենք Նախագծի հիմնավորման մեջ նշել նաև ՀՀ պետական բյուջեից հնարավոր ծախսերի անհրաժեշտությունը։
	Ընդունվել է

	
	ՀՀ աշխատանք և սոցիալական հարցերի նախարարություն
	03․06․2024թ․ N ՆՄ/ԳԽ-2/18049-2024

	
	1. Նախագծի 1-ին հավելվածի 12-րդ կետի 3-րդ ենթակետից առաջարկվում է հանել «աշխատանքային գրքույկի պատճենը.» բառերը, քանի որ 2017 թվականի հունվարի 1-ից սկսած աշխատանքային գրքույկների վարման պահանջը հանվել է։ Մասնավորապես «Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին» 2015 թվականի հունիսի 22-ի ՀՕ-96-Ն օրենքի 57-րդ հոդվածի 1-ին մասով սահմանվել է, որ աշխատանքային գրքույկների ներկայացման պարտադիր պահանջը դադարեցվում է 2017 թվականի հունվարի 1-ից հետո աշխատանքի ընդունվողների մասով: 
[bookmark: _Hlk169077866][bookmark: _Hlk169078231][bookmark: _Hlk171677303]	Միաժամանակ տեղեկացնում ենք, որ եթե, ամեն դեպքում, անհրաժեշտ է տեղեկատվություն անձի աշխատանքային գործունեության մասին, ապա հարկ է նկատի ունենալ, որ ՀՀ աշխատանքային օրենսգրքի 89-րդ հոդվածի 1.2-րդ մասով սահմանված է, որ անհրաժեշտության դեպքում գործատուի և աշխատողի համաձայնությամբ աշխատողը կարող է ներկայացնել անհատական (անձնավորված) հաշվառման համակարգի տեղեկատվական բազայում առկա տվյալները ներառող տեղեկանք իր նախկին աշխատանքային գործունեության վերաբերյալ:
2.  Նախագծի 1-ին հավելվածի 12-րդ կետի 4-րդ ենթակետի համաձայն՝ մասնագիտական որակավորման քննությանը մասնակցելու համար անձը քննական մարմին է ներկայացնում նաև ուսումնական կենտրոնի կողմից տրված մասնագիտական վերապատրաստման դասընթաց անցնելու վերաբերյալ տեղեկանք։ Սակայն, հարկ է նշել, որ Նախագծի N 1 հավելվածում կարգավորված չէ այն հարցը, թե վերապատրաստման դասընթացն անցնելուց հետո տրված տեղեկանքը ինչ ժամանակահատվածում է համարվում ուժի մեջ։ Օրինակ, կարո՞ղ է անձը վերապատրաստման դասընթացն անցնելուց 2, 3 կամ 4 տարի հետո դիմել որակավորման քննությանը մասնակցելու համար։
	Կարծում ենք Նախագծում անհրաժեշտ է կարգավորել վերոնշյալ հարցը։
3. Նախագծի 1-ին հավելվածի 24-րդ կետում «աշխատակիցը» բառն առաջարկվում է փոխարինել «աշխատողը» բառով։
4. Ամփոփելով Նախագծի վերաբերյալ առաջարկությունները՝ ընդհանուր առմամբ հարկ է նշել, որ Նախագծից պարզ չէ, թե ինչ ընթացք են ունենալու այն աշխատողների աշխատանքային հարաբերությունները՝
1) որոնք մինչև Նախագծով նախատեսվող կարգավորումների ուժի մեջ մտնելը կատարում էին փոխադրումների մենեջերի աշխատանք.





2․որոնց մասնագիտական որակավորման վկայականի ժամկետը լրանում է և նոր վկայական չի ստանում (եթե նախատեսվում է, որ ազատվելու են զբաղեցրած պաշտոնից, ապա պարզ չէ, թե ինչ հիմքով)։ Պարզ չէ նաև, թե նախորդ վկայականի ժամկետը լրանալուց ինչքան առաջ պետք է անձը դիմի որակավորման նոր վկայական ստանալու համար։
	Առաջարկվում է Նախագծում կարգավորել նաև վերոնշյալ հարցերը։
	Ընդունվել է










Նախագիծը լրամշակվել է, տեղեկանքը ներկայացնելու պահանջը հանվել է, հնարավորություն տալով անձին որակավորման քննություն հանձնելու համար ինքնուրույն վերապատրաստվել, ուստի ժամկետներրի հստակեցման անհրաժեշտություն չկա։


Ընդունվել է


Ընդունվել է, նախագծում նախատեսված է կարգավորում, որ փոխադրումների մենեջերի մասնագիտական որակավորում ստանալու համար բեռնափոխադրումներ իրականացնող կազմակերպություններում անընդմեջ 10 տարվա կառավարման ստաժ ունեցող անձանց մասնագիտական որակավորման վկայականը տրվում է առանց որակավորման քննություն հանձնելու։ 
Ընդունվել է

	
	ՀՀ արտաքին գործերի նախարարություն
	24․05․2024թ․ N 1111/27605-24

	
	Որոշման նախագծի վերաբերյալ առաջարկություններ չկան
	

	
	ՀՀ ներքին գործերի նախարարություն
	30․05․2024թ․ N 43/6/84955-24

	
	1. Նախագծի բաժնի գլուխները համարակալել արաբական թվանշաններով՝ Նորմատիվ իրավական ակտերի մասին օրենքի 14-րդ հոդվածի 10-րդ մասին համապատասխան,
1. Նախագծի 1-ին կետի 2-րդ և 3-րդ ենթակետերը, հավելվածների վերնագրերը համապատասխանեցնել Նախագծի վերնագրին՝ Նորմատիվ իրավական ակտերի մասին օրենքի 12-րդ հոդվածի 1-ին մասին համապատասխան,
1. Նախագծի N 1 Հավելվածում` 
[bookmark: _Hlk171677128]ա․ 1-ին կետում պահանջները բառը փոխարինել հետ կապված հարաբերությունները բառերով,
բ․ 3-րդ կետում Գործունեության իրականացման ծանուցման մասին օրենքի անվանման մեջ նշված «Հայաստանի Հանրապետության» բառերը հանել՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը,
գ․ 12-րդ կետի 3-րդ ենթակետում աշխատանքային գրքույկի պատճենը բառերը փոխարինել աշխատանքային գրքույկի պատճենը կամ աշխատանքի վայրի և աշխատանքային ստաժի վերաբերյալ տեղեկանքը բառերով՝ հիմք ընդունելով այն հանգամանքը, որ Հայաստանի Հանրապետության աշխատանքային օրենսգրքի՝ Աշխատանքային գրքույկը վերտառությամբ հոդվածն ուժը կորցրել է 2015թ․ հունիսի 22-ի ՀՕ-96-Ն օրենքով, իսկ նախագծով մասնագիտական որակավորման քննությանը մասնակցելու համար անձը պետք է ներկայացնի նաև աշխատանքային ստաժի վերաբերյալ տեղեկություններ։ Բացի այդ, առաջարկվում է 5-րդ և 6-րդ  ենթակետերում օրենքով բառից առաջ լրացնել «Պետական տուրքի մասին» բառերը՝ Նորմատիվ իրավական ակտերի մասին օրենքի 17-րդ հոդվածի 4-րդ մասի պահանջներին համապատասխան,
դ․ 13–րդ և 21-րդ կետերում վերանայել Նախագծի կետերին կատարված համապատասխան հղումները՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ մասով սահմանված պահանջը, որի համաձայն՝ հղումները կատարվում են հստակ և ուղղակի,
ե․ 21–րդ կետից հանել «դրական» բառը,
4) Նախագծի N 2 Հավելվածի 4-րդ կետը հանել, քանի որ նշված պահանջն արդեն իսկ նախատեսված է Նախագծի N 1 Հավելվածի 12-րդ կետի 6-րդ ենթակետով։
Միաժամանակ, տարընթերցումից խուսափելու համար առաջարկվում է հստակեցնել Նախագծում օգտագործվող լիազոր մարմին և քննական մարմին հասկացությունները, քանի որ «Նորմատիվ իրավական ակտերի մասին» օրենքի 15-րդ հոդվածի 2-րդ մասի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ: 
	Ընդունվել է


Ընդունվել է



Ընդւնվել է


Ընդւնվել է


Ընդունվել է










Ընդունվել է 




Ընդունվել է
Նախագիծը խմբագրվել և հստակեցվել է

Ընդունվել է




	
	ՀՀ քաղաքաշինության, տեխնիկական և հրդեհային անվտանգության 
տեսչական մարմին
	24․05․2024թ․ N ՔՏՄ/06.1.04/14154-24

	
	Որոշման նախագծի փաթեթի վերաբերյալ առարկություններ չունի։
Միաժամանակ առաջարկում եմ վերոգրյալ նոր սահմանվող պահանջների խախտման համար նախատեսել վարչական պատասխանատվության միջոցներ։
	
Վարչական պատասխանատվության միջոցները սահմանված են

	
	ՀՀ կրթության, գիտության, մշակույթի և սպորտի նախարարություն
	23․05․2024թ․ N 01/10.1/15729-2024

	
	առաջարկում ենք նախագծերում «որակավորման վերապատրաստումներ» բառերը փոխարինել «վերապատրաստումներ» բառով, քանի որ վերապատրաստումները որակավորում չեն ենթադրում և չեն  շնորհում. 
ներկայացված փաթեթում առաջարկվող ծրագրերը բովանդակային մանրամասներ չեն պարունակում, մինչդեռ դրանք պետք է համապատասխանեցվեն ՀՀ օրենսդրությանը և Որակավորումների ազգային շրջանակին.

հաշվի առնելով այն հանգամանքը, որ ներկայումս ՆՄՄԿ ուսումնական հաստատություններում ուսուցանվում են փոխադրումների ոլորտին առնչվող մասնագիտություններ և այդ մասնագիտություններն ուսումնառած անձանց շնորհվում է համապատասխան որակավորում՝ առաջարկում ենք «Փոխադրումների մենեջերի մասնագիտական որակավորմանը և մասնագիտական որակավորման քննություններին ներկայացվող պահանջները, մասնագիտական որակավորման վկայականի նկարագիրը և մասնագիտական որակավորման վկայական տալու կարգը հաստատելու մասին» որոշման նախագծի.
հավելված 1-ի 9-րդ կետը շարադրել նոր խմբագրությամբ՝ հետևյալ բովանդակությամբ.
«9. Բեռնափոխադրումներ իրականացնող կազմակերպություններում վերջին 10 տարվա անընդմեջ կառավարման ստաժ ունեցող, ինչպես նաև վերջին 5 տարվա ընթացքում փոխադրումների ոլորտի համապատասխան մասնագիտական կրթություն ստացած անձանց մասնագիտական որակավորման վկայական ստանալու համար մասնագիտական վերապատրաստման դասընթաց անցնելու վերաբերյալ տեղեկանք չի պահանջվում:».
հավելված 2-ի 2-րդ կետը շարադրել նոր խմբագրությամբ՝ հետևյալ բովանդակությամբ.
«2. Փոխադրումների մենեջերի մասնագիտական որակավորում ստանալու համար բեռնափոխադրումներ իրականացնող կազմակերպություններում անընդմեջ 10 տարվա կառավարման ստաժ ունեցող, ինչպես նաև վերջին 5 տարվա ընթացքում փոխադրումների ոլորտի համապատասխան մասնագիտական կրթություն ստացած անձանց մասնագիտական որակավորման վկայականը տրվում է առանց որակավորման քննություն հանձնելու՝ «Պետական տուրքի մասին» օրենքով սահմանված պետական տուրքի վճարման անդորրագիրը, անձը հաստատող փաստաթղթի պատճենը և աշխատանքային ստաժի վերաբերյալ տեղեկանքը, իսկ մասնագիտական կրթություն ստացած անձանց դեպքում՝ համապատասխան դիպլոմը  ներկայացնելու դեպքում:»:
	Ընդունվել է

Նախագծով նախատեսվում է, որ վերապատրաստման ծրագրերը պետք է մշակվեն ուսումնական կենտրոնների կողմից, լիազոր մարմնի կողմից հրապարակված իրավական ակտերի շրջանակներում։






Նախագիծը խմբագրվել է և վերապատրաստման տեղեկանքը ներկայացնելու պահանջը հանվել է




 Չի ընդունվել, քանի որ Որակի խարտիայով է նախատեսված  մասնագիտական որակավորման վկայական տալու բացառությունը, որին համապատասխան մշակվել է որոշման նախագիծը


	
	ՀՀ արդարադատության նախարարություն
	07․08․2024թ․ N /27.3/31091-2024

	
	1. Անհրաժեշտ է Նախագծի 2-րդ կետով սահմանվող ուժի մեջ մտնելու ժամկետը նախատեսել 2025 թվականի հունվարի 1-ից հետո՝ հիմք ընդունելով ««Ավտոմոբիլային տրանսպորտի մասին» օրենքում լրացումներ կատարելու մասին» 2023 թվականի հոկտեմբերի 25-ի ՀՕ-345-Ն օրենքի 4-րդ հոդվածի կարգավորումնրը:
2. Նախագծի 1-ին կետի 1-ին ենթակետով հաստատվող հավելված  N 1-ի (այսուհետ՝ Հավելված N 1) 2-րդ կետով սահմանվում է, որ մասնագիտական որակավորման նպատակով փոխադրումների մենեջերը կարող է անցնի վերապատրաստման դասընթաց, սակայն Նախագծով սահմանված չեն դասընթացի տևողության վերաբերյալ դրույթներ, ուստի այս մասով Նախագիծն ունի հստակեցման կարիք:
3. Հավելված  N 1-ի 5-րդ կետի համաձայն՝ «Ուսումնական կենտրոնը մշակում է վերապատրաստման դասընթացի ուսումնական ծրագիրը, որը պետք է ներառի լիազոր մարմնի պաշտոնական կայքում հրապարակված որակավորման քննությունների թեստերում ընդգրկվող մասնագիտական գիտելիքների բնագավառները սահմանող իրավական ակտերը։»:
Այս առումով, անհրաժեշտ է հստակեցնել, թե ուսումնական կենտրոնն ինչ ժամկետում պետք է մշակի ուսումնական ծրագիրը:
4. Հավելված  N 1-ի 7-րդ կետի համաձայն՝ «Վերապատրաստման դասընթացը կարող է իրականացվել առանձին մասնագիտական և ընդհանուր հարցերի շրջանակներում, որի դեպքում ծրագիրը կազմվում է երկու առանձին մասերից։»:
Նշված դեպքում անհրաժեշտ է հստակեցնել, թե կոնկրետ ինչ ընթացակարգով են ընտրվելու մասնագիտական և ընդհանուր հարցերի շրջանակները:
5. Հավելված N 1-ի 9-րդ կետով սահմանվում է, որ մասնագիտական որակավորման վկայականի ժամկետը լրանալուց ոչ շուտ, քան երեք ամիս առաջ և ոչ ուշ քան մեկ ամիս առաջ փոխադրումների մենեջերը կարող է դիմել լիազոր մարմնին՝ սույն որոշման պահանջներին համապատասխան մասնագիտական որակավորման նոր վկայական ստանալու համար, սակայն, Նախագծով սահմանված չէ, թե ինչ ժամկետում է տրամադրվելու մասնագիտական որակավորման նոր վկայականը, հետևաբար այս մասով Նախագիծն ունի վերանայման կարիք:
6. Բացի այդ, անհրաժեշտ է հստակեցնել, թե արդյոք վերոնշյալ դեպքում նույնպես պետք է վճարվի պետական տուրք, թե ոչ:




7. Եթե Հավելված N 1-ի 12-րդ կետի 2-րդ ենթակետում բացի անձնագրի պատճենից նախատեսվում է նաև անձը հաստատող այլ փաստաթղթի պատճեն, ապա անհրաժեշտ է նշված ենթակետում «անձնագիրը» բառը փոխարինել «անձը» բառով:
8. Հավելված N 1-ի 16-րդ կետում անհրաժեշտ է հստակեցնել, թե լիազոր մարմնի պաշտոնական կայքում քննության անցկացման վերաբերյալ տեղեկատվությունը ինչ ժամկետում պետք է հրապարակվի:
9. Հավելված N 1-ի 19-րդ կետում անհրաժեշտ է հստակեցնել, թե մեկ տարվա ժամկետը որ պահից սկսված է հաշվարկվելու:
10. Առաջարկում ենք Հավելված N 1-ի 28-րդ կետում նախատեսել նաև, թե բողոքարկման արդյունքների վերաբերյալ լիազոր մարմինն ինչպիսի որոշումներ կարող է կայացնել:
11. Նախագծի 1-ին կետի 1-ին ենթակետով հաստատվող հավելված N 2-ի (այսուհետ՝ Հավելված N 2) 3-րդ կետով սահմանվում է հետևյալը.
«3. Մասնագիտական որակավորման վկայականը տրվում է որակավորման քննության դրական արդյունքի դեպքում 3 աշխատանքային օրվա ընթացքում, բացառությամբ սույն կարգի 2-րդ կետում նախատեսված դեպքի։»:
Նախագծով սահմանվող կարգավորումներից անհասկանալի է, թե Հավելված N 2-ի 2-րդ կետով նախատեսված դեպքում ինչ ժամկետում է տրվում մասնագիտական որակավորման վկայականը, ուստի այս մասով Նախագիծն ունի հստակեցման կարիք:
12. Անհրաժեշտ է հիմնավորել Հավելված N 2-ի 5-րդ կետով սահմանված Հավելված N 2-ի 2-րդ կետով նախատեսված դեպքում մասնագիտական որակավորման վկայականի տրման 5 տարվա ժամկետի փոխարեն 3 տարվա ժամկետ նախատեսելու անհրաժեշտությունը:
13. Առաջարկում ենք Հավելված N 1-ի 2-րդ կետում «անցնի» բառը փոխարինել «անցնել» բառով:
14. Հավելված N 1-ի 5-րդ կետում «կայքոււմ» բառը փոխարինել «կայքում» բառով:
15. Հավելված N 1-ի 14-րդ կետում առաջարկում ենք «հայերեն» և «ռուսերեն» բառերից հետո հանել ստորակետ կետադրական նշանը:
16. Հավելված N 1-ի 19-րդ կետում անհրաժեշտ է «մենեջերին» բառից առաջ լրացնել «փոխադրումների» բառը:
17. Առաջարկում ենք Հավելված N 1-ի 25-րդ կետում հանել «երկու» բառը:
18. Հավելված N 2-ի 2-րդ կետում անհրաժեշտ է «տաս» բառը փոխարինել «տասը» բառով:
19. Անհրաժեշտ է Հավելված N 2-ի 6-րդ կետում «Որակավորման քննության» բառերը փոխարինել «մասնագիտական որակավորման քննության» բառերով:
	Ընդունվել է



Ընդունվել է





Ընդունվել է, հստակեցվել է ուսումնական ծրագիրը մշակելու նախապայմանը





Ընդունվել է, կետը հստակեցվել է մասնագիտական և ընդհանուր հարցերի շրջանակները


Ընդունվել է, կետը հստակեցվել է






9-րդ կետում սահմանվել է, որ մասնագիտական վերապատաստման նոր վայականը տրվում է հավելված 2-ով սահմանված պահանջներին համապատասխան  

Ընդունվել է


Ընդունվել է


Ընդունվել է, կետը հստակեցվել է

Ընդունվել է


Ընդունվել է, կետը խմբագրվել է 







Կետը խմբագրվել է ժամկետները համապատասխանեցվել են


Ընդունվել է

Ընդունվել է
Ընդունվել է

Ընդունվել է

Ընդունվել է
Ընդունվել է

Ընդունվել է


	
	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	
	1. Նախագծով հաստատվող 1-ին հավելվածի՝
1) 2-րդ և 3-րդ կետերում առկա «ուսումնական կենտրոն» ձևակերպումը անհրաժեշտ է համապատասխանեցնել «Ավտոմոբիլային տրանսպորտի մասին» օրենքում լրացումներ կատարելու մասի» ՀՕ-345-Ն օրենքում (այսուհետ՝ Օրենք) կիրառվող ձևակերպմանը:


Միաժամանակ, 2-րդ կետի համաձայն՝ մասնագիտական որակավորման նպատակով փոխադրումների մենեջերը կարող է անցնել վերապատրաստման դասընթաց, ինչը ենթադրում է, որ պարտադիր պահանջ դրված չէ վերապատրաստման դասընթաց անցնելու համար (Օրենքով ևս նման պարտադիր պահանջ չի սահմանվել): Ուստի, հաշվի առնելով վերոգրյալը, լրացուցիչ պարզաբանման կարիք ունի փոխադրումների մենեջերի վերապատրաստման անհրաժեշտությունը:





2) 8-րդ կետի համաձայն՝ վերապատրաստման ծրագրին մասնակցած անձին դասընթացն ավարտելուց հետո ուսումնական կենտրոնը տալիս է դասընթացն ավարտելու վերաբերյալ տեղեկանք, սակայն բացահայտված չէ, թե հետագայում տեղեկանքը ինչպես է կիրառվելու, արդյո՞ք այն մասնագիտական որակավորման քննություն հանձնելու համար 12-րդ կետով նախատեսված փաստաթղթերի ցանկով պահանջվող փաստաթուղթ է, իսկ եթե ոչ, ապա անհրաժեշտ է հստակեցնել տեղեկանք ստանալու անհրաժեշտությունը: 

3) 9-րդ կետում ներկայացված են համապատասխան մասնագիտական որակավորման նոր վկայական ստանալու համար նախատեսված ժամկետները, իսկ 2-րդ հավելվածի 5-րդ կետում՝ որակավորման վկայականի գործողության ժամկետը:
Առաջարկում ենք քննարկել նշված կետերի միավորման և մասնագիտական որակավորման վկայական տալու կարգի մեջ ներառելու հնարավորության հարցը:
4) 12-րդ կետի համաձայն՝ մասնագիտական որակավորման քննությանը մասնակցելու համար անձը քննական մարմին է ներկայացնում համապատասխան փաստաթղթեր, սակայն անհրաժեշտ է հստակեցնել, թե ո՞ր մարմինն է կատարելու քննական մարմնի գործառույթները կամ ինչպե՞ս է այն կազմավորվելու:
5) 19-րդ կետի համաձայն՝ մասնագիտական որակավորման քննությունը կարելի է հանձնել մասնագիտական և ընդհանուր մասերը միանգամից կամ առանձին: Վերոգրյալի համատեքստում հարկ է նկատի ունենալ, որ վերապատրաստման համար պարտադիր պահանջ չի նախատեսվում, այլ հնարավորություն է ընձեռնվում վերապատրաստման դասընթացն  իրականացնել առանձին մասնագիտական և ընդհանուր հարցերի շրջանակներում: Այս պարագայում վերապատրաստման արդյունքում ստացված տեղեկանքը, սույն եզրակացության 1-ին կետի 2-րդ ենթակետի դիտարկման համատեքստում քննություն հանձնելու համար որպես պարտադիր փաստաթուղթ պահանջվելու դեպքում, լրացուցիչ հստակեցման կարիք ունի մասնավոր և ընդհանուր վերապատրաստման դասընթացները ընտրողական հիմքով անցկացնելու հարցը, եթե որակավորում ստանալու համար պարտադիր պահանջ է 2 մասերի քննություն հանձնելը:
6) 20-րդ կետի համաձայն՝ մասնագիտական որակավորման քննությանը մասնակցելու համար վճարված պետական տուրքը ուժի մեջ է երեք տարվա ընթացքում, ինչը հիմնավորման կարիք ունի՝ հաշվի առնելով, որ 19-րդ կետի համաձայն՝ մասնագիտական որակավորման քննությունը առանձին հանձնելու դեպքում փոխադրումների մենեջերին տրվում է մասնագիտական որակավորում մասնագիտական կամ ընդհանուր մասերից մեկը դրական հանձնելու օրվանից մեկ տարվա ընթացքում մյուս մասի քննությունը դրական արդյունքով հանձնելու դեպքում։ 
7) 23-րդ կետի համաձայն՝ լիազոր մարմինը քննության անցկացման օրվա և ժամի մասին քննության համար դիմած անձանց տեղեկացնում է քննությունից առնվազն 5 աշխատանքային օր առաջ, մինչդեռ տեղեկացման ձևը նկարագրված չէ:
	Նույն դիտարկումը վերաբերվում է նաև 29-րդ կետին:
8) 30-րդ կետի համաձայն՝ մասնագիտական որակավորման քննության դրական արդյունքի դեպքում լիազոր մարմինը կայացնում է որոշում քննություն հանձնած փոխադրումների մենեջերին մասնագիտական որակավորման վկայական տալու մասին, մինչդեռ մասնագիտական որակավորման քննության բացասական արդյունքի մասին ներկայացվում է 2-րդ հավելվածի 6-րդ կետում: Հաշվի առնելով, որ վերոնշյալ կետերում ներկայացված են նույն քննության դրական և բացասական արդյունքների դեպքերը, առաջարկվում է քննարկել միևնույն կարգում նախատեսելու հարցը:
Միաժամանակ, հստակեցված չէ մասնագիտական որակավորման քննության դրական արդյունքի դեպքում վկայականի տրման ժամկետը, իսկ բացասական արդյունքի դեպքում դիմումատուին տեղեկացնելու ժամկետը:

2. Նախագծով հաստատվող 2-րդ հավելվածի՝
1) 1-ին կետի համաձայն՝ մասնագիտական որակավորման վկայական տալու կարգով կարգավորվում են մասնագիտական որակավորման վկայական տալու, այդ թվում` կորած մասնագիտական որակավորման վկայականի կրկնօրինակ տալու գործընթացները, մինչդեռ 7-րդ կետով նկարագրված է կորած կամ վնասված մասնագիտական որակավորման վկայականի կրկնօրինակը ստանալու համար ընթացակարգը:
2) 2-րդ կետի համաձայն՝ ավտոմոբիլային տրանսպորտով բեռնափոխադրումներ իրականացնող հայկական կազմակերպություններում վերջին տասը տարվա ղեկավար պաշտոններում անընդմեջ կառավարման ստաժ ունեցող անձանց առաջին անգամ մասնագիտական որակավորման վկայականը տրվում է առանց որակավորման քննություն հանձնելու: 
Հիմնավորման կարիք ունի հայկական կազմակերպությունների տարանջատումը՝ հաշվի առնելով, որ Օրենքով նման սահմանափակում կիրառված չէ: Միաժամանակ, հստակեցման կարիք ունի կազմակերպության ոչ հայկական լինելու, սակայն վերջին տասը տարվա ղեկավար պաշտոններում անընդմեջ կառավարման ստաժ ունենալու դեպքում որակավորման վկայական ստանալու ընթացակարգը:
Լրացուցիչ հստակեցման կարիք ունի նաև պետական տուրքի վճարման անդորրագիր պահանջելու դրույթը՝  հաշվի առնելով, որ «Պետական տուրքի մասին» օրենքով նախատեսված է պետական տուրքի վճարում փոխադրումների մենեջերի մասնագիտական որակավորման քննություն ընդունելու և որակավորման վկայական տալու համար, մինչդեռ սույն կետի համաձայն՝ որակավորման քննություն հանձնելու անհրաժեշտությունը բացակայում է:
3. Նախագծով հաստատվող 3-րդ հավելվածի 1-ին կետի համաձայն՝ մասնագիտական որակավորման վկայականը տրվում է թղթային եղանակով: 	
    Առաջարկվում է քննարկել այն էլեկտրոնային տարբերակով տրամադրելու նպատակահարմարությունը՝ հաշվի առնելով Հայաստանի Հանրապետության թվային վերափոխման, թվային (էլեկտրոնային) հասարակության և տնտեսության ձևավորման ուղղությամբ իրականացվող բարեփոխումներն ու ծրագրերը:
	
Ընդունվել է, ձևակերպումը համապատասխանեցվել է «Ավտոմոբիլային տրանսպորտի մասին» օրենքում լրացումներ կատարելու մասի» ՀՕ-345-Ն օրենքի պահանջին։
Փոխադրումների մենեջերի վերապատրաստման պահանջը սահմանված է Որակի խարտիայով, որը սակայն պարտադիր պահանջ չի հանդիսանում, քանի որ անձը՝ իր ցանկությամբ կարող է առանց վերապատրաստման դասընթաց անցնելու հանձնել որակավորման քննությունը։ Որոշման նախագիծը մշակվել է ԵՄ փորձագետների հետ քննարկումների արդյունքում։  Որակի խարտիայով որակավորման քննություն հանձնելը որակավորման վկայական ստանալու համար պարտադիր պահանջ է։ 
Քանի որ վերապատրաստման դասընթաց անցնելը պարտադիր պահանջ չի հանդիսանում որակավորման քննություն հանձնելու համար, ուստի նախագծի 12-րդ կետում նախատեսված փաստաթղթերի ցանկում չի ներառվել դրա ներկայացման պահանջը։
Ընդունվել է




Ընդունվել է, «քննական մարմին» բառերը փոխարինվել են «լիազոր մարմին» բառերով


Որակավորման քննություն հանձնելու համար վերապատրաստման դասընթաց անցնելու վերաբերյալ տեղեկանքի ներկայացման պարտադիր պահանջ չի նախատեսվում։





Ընդունվել է, կետը խմբագրվել է





Ընդունվել է



Ընդունվել է





Ընդունվել է, հավելված 1-ի 27-րդ կետում սահմանվել է տեղեկացման ժամկետը։ Հավելված 2-ի 3-րդ կետում վկայականի տրման ժամկետը արդեն իսկ սահմանված է։
Ընդունվել է




Ընդունվել է, նախագիծը խմբագրվել է








Ընդունվել է, խմբագրվել է




Ընդունվել է, խմբագրվել է






	
	Վարչապետի աշխատակազմի իրավաբանական վարչություն
	

	
	1․Նախագծի հավելված N 1-ի 7-րդ կետի համաձայն՝ վերապատրաստման դասընթացը կարող է իրականացվել առանձին մասնագիտական և ընդհանուր հարցերի շրջանակներում, մինչդեռ «կարող է իրականացվել» ձևակերպումը իրավական որոշակիության սկզբունքի տեսանկյունից խնդրահարույց է և վերանայման կարիք ունի:






	2. Նախագծի հավելված N 2-ի 7-րդ կետի համաձայն՝ կորած կամ վնասված մասնագիտական որակավորման վկայականի կրկնօրինակը ստանալու համար անձը լիազոր մարմին է ներկայացնում դիմում, վկայականի կորստի վերաբերյալ զանգվածային լրատվական միջոցներից որևէ մեկում հայտարարության մասին տեղեկատվություն և «Պետական տուրքի մասին» օրենքով փոխադրումների մենեջերի մասնագիտական որակավորման վկայական տալու համար սահմանված պետական տուրքի վճարման անդորրագիրը, մինչդեռ վկայականի կորստի վերաբերյալ զանգվածային լրատվական միջոցներից մեկում հայտարարության մասին տեղեկատվություն տրամադրելու հանգամանքը պարզաբանման անհրաժեշտություն ունի:
	Փոխադրումների մենեջերի վերապատրաստման պահանջը սահմանված է Որակի խարտիայով, որը սակայն պարտադիր պահանջ չի հանդիսանում, քանի որ անձը՝ իր ցանկությամբ կարող է առանց վերապատրաստման դասընթաց անցնելու հանձնել որակավորման քննությունը։ Որոշման նախագիծը մշակվել է ԵՄ փորձագետների հետ քննարկումների արդյունքում։  Որակի խարտիայով որակավորման քննություն հանձնելը որակավորման վկայական ստանալու համար պարտադիր պահանջ է։ 
Ընդունվել է, կետը խմբագրվել է

	
	Վարչապետի աշխատակազմի տեսչական մարմինների աշխատանքների համակարգման գրասենյակ
	

	
	Նախագծի Հավելված 1-ի՝ 
· 3-րդ կետի համաձայն՝ սույն որոշմամբ նախատեսված փոխադրումների մենեջերների մասնագիտական վերապատրաստման դասընթաց կարող են իրականացնել իրավաբանական անձ կամ անհատ ձեռնարկատեր հանդիսացող «Գործունեության իրականացման ծանուցման մասին» օրենքի պահանջներին համապատասխան տրանսպորտի բնագավառի պետական լիազոր մարմնից ծանուցման ենթակա գործունեությամբ զբաղվելու իրավունք ստացած ուսումնական կենտրոնները: Քանի որ իրավական նորմերում օգտագործվող եզրույթները պետք է անհրաժեշտ հստակություն ունենան՝ առաջարկում ենք նշված կարգավորման մեջ «վերապատրաստման դասընթաց կարող են իրականացնել» բառերը փոխարինել «վերապատրաստման դասընթաց են իրականացնում» բառերով:
· 20-րդ կետում առաջարկում եմ վերանայել «պետական տուրքը ուժի մեջ է երեք տարվա ընթացքում» ձևակերպումը։ Վերոգրյալից զատ, կարծում եմ, որ պետական տուրքի վերաբերյալ դրույթները չեն կարող հանդիսանալ սույն նախագծի կարգավորման առարկա,  քանի որ  պետական տուրքի վճարման հետ կապված հարաբերությունները կարգավորվում են «Պետական տուրքի մասին» օրենքով:
· 23-րդ կետով նախատեսված է, որ լիազոր մարմինը քննության անցկացման օրվա և ժամի մասին քննության համար դիմած անձանց տեղեկացնում է քննությունից առնվազն 5 աշխատանքային օր առաջ: Ուստի առաջարկում ենք նախատեսել, թե ինչ եղանակով է տեղեկացումն իրականացվելու:  
· [bookmark: _Hlk176278501]28-րդ կետով նախատեսված կարգավորումը առաջարկում ենք խմբագրել, քանի որ իրավական որոշակիության տեսանկյունից ձևակերպումն անորոշ է, մասնավորապես՝ օրենսդրական փոփոխության արդյունքում թեստի հարցը սխալ լինելու վերաբերյալ դրույթը առաջարկում ենք փոխարինել օրենսդրական փոփոխության արդյունքում հարցի՝ օրենսդրության պահանջներին չհամապատասխանելու վերաբերյալ կարգավորմամբ:
Նախագծի Հավելված 2-ի՝
· 1-ին կետով ամրագրվում է դրույթ առ այն, որ կարգով կարգավորվում են նաև կորած մասնագիտական որակավորման վկայականի կրկնօրինակ տալու գործընթացները, այն պարագայում, որ 7-րդ կետում առկա է դրույթ նաև վնասված վկայականի կրկնօրինակ ստանալու վերաբերյալ, ուստի առաջարկում ենք համապատասխանեցնել նշված դրույթները։ 
· 6-րդ կետում «Մասնագիտական որակավորման որակավորման քննության» բառերից հանել «որակավորման» բառը:
	
Ընդունվել է









Ընդունվել է, կետը խբագրվել է




Ընդունվել է, կետը խմբագրվել է



Ընդունվել է





Ընդունվել է



Ընդունվել է



